
COVID-19,
guztion artean gaindituko dugu

Ziurgabetasun-une hauetan, eszenatokia
erabat aldatzen den une honetan,
minutuz minutu, ULMAtik mundu guztiari
animoak eman nahi dizkiogu, batez ere
ahalegin handiarekin zailtasun une hauek
eramangarriago egiten ari zaizkigun gure
profesionalei. Guretzat lehentasuna gure
pertsonen osasuna eta segurtasuna bermatzea
da.

Horregatik, hasiera-hasieratik, ULMA
Taldeko negozio guztietan osasun-agintariek
emandako gomendioak aplikatzeko jarraipen-
protokoloa dugu, beharrezko neurriak hartuz,
egunero ebaluatuz eta doituz eta jarduteko
protokoloei jarraituz.

Eskerrik  asko guztioi neurri  horiek
gauzatzeagatik, badakigu une zailak direla
guztiontzat, eta horregatik ULMAk eskerrak
eman nahi dizkie laguntzen ari diren guztiei.
Normaltasunera laster itzultzea espero dugu.

Azkenik, egoera honen aurrean eta,
lehenengo aldiz, 2002an Begira jaio zenetik,
aldizkaria paperean ez inprimatzea eta posta
elektronikoz bakarrik bidaltzea erabaki dugu.

guztion artean
GAINDITUKO DUGU
COVID-19

entre tod@s

ULMA CONSTRUCTION

ULMA Constructionen enkofratu soluzioak, zinbriak eta aldamioak Sao

Pauloko Morumbiko metro geltokian, Brasilen

Morumbiko metro geltokia Sao Paulo hegoaldeko 17-Oro
linean dago, eta egunean 41.000 bidaiari ingururi zerbitzua
emango dion hiri mugikortasuneko beste proiektu handi bat da.
Camargo Corréa Infrak sustatutako proiektuak Congonhaseko
aireportua eta Morumbiko barrutia lotuko ditu.

Eraikuntza proiektu horrek planteatutako erronka nagusia
izan zen egitura osoa seguru eskoratzeko beharrezkoa zen
bermea prestatzen utziko zuen ingeniaritzako soluzioa aurkitzea,
bide batez lurrean leku nahikorik ez egoteari irtenbidea emateko.
MK karga handiko zertxa izan da soluziorik hoberena, izan
ere, zertxa horiek leku mugatu batean karga handiei eustea
ahalbidetzen dute, bai eta bermeen artean 18 m-ra arteko
distantziak gainditzea ere. Pilareak eta habeak gauzatzeko,
COMAIN enkofratu modularraren sistema moldakorra erabili da;
hormetarako, ENKOFORM VMK egurrezko habeen enkofratua,
eta lauzetarako ENKOFORM HMK zubi taularen enkofratua.

Langileak lantokian seguru egotea bermatzeko, eskualdean
haize bizia ibiltzen baita, MK Sistema erabili da, MK karga
handiko zinbriekin, eraikuntzarako BRIO aldamioa eta BRIO
behin-behineko sarbideak, obra guneen barruko pasabidea
bermatzen dutenak.

Camargo Correa Infrak, obraren ardura zuen enpresa
eraikitzaileak, azpimarratu zuen garrantzitsua zela ULMAren
produktuen Kkalitatea eta konfiantzako zerbitzua edukitzea,
planifikazio egokiarekin, logistikako ahalmenarekin eta obrako
laguntzarekin batera beharrezkoak baitira horrelako garrantzia
eta eskakizun teknikoak dituzten proiektuei arrakastaz heltzeko.

€ ULVATALDEA

Mondragon Unibertsitateko myGADE titulazioko ikasleek ULMA

ezagutu dute

Pasa den otsailaren 11n, Mondragon Unibertsitateko
myGADE titulazioko lehen kurtsoko ikasleek taldekako
erronka batean parte hartu zuten, ULMA Taldea eta bere
bederatzi negozioak hobeto ezagutzeko asmoarekin.

Topaketa horretan, Lander Diaz de Gerefuk, ULMA
Taldeko lehendakariak, Taldeari berari buruzko informazioa
emateko aurkezpen bat egin zien 63 ikasleei. Gero, ikasleek,
8 pertsonako taldetan banatuta, ULMAri buruzko galdera eta
erantzunen joko batean parte hartu zuten. Talde irabazleak
sari berezi bat eraman zuen, ULMA Taldeak eskainita.

Lyt

=

€ ULMA PACKAGING
ULMA Packagingek bere ontziratze soluzio
jasangarriak aurkeztu ditu FRUIT LOGISTICAnN

FRUIT LOGISTICAN, barazki eta fruten
sektorearen nazioarteko azoka nagusia
baita, ULMA Packagingen ontziratze
soluzio iraunkor berriak aurkeztu
ziren. #ULMAweCare kontzeptuarekin,
ingurumeneko inpaktua minimizatzea
ahalbidetzen duten soluzio berriak
diseinatu dira, aldi berean, beharrezkoak
den ontzi kopurua murriztea, elikagaien
segurtasuna bermatzea, produktuen
bizitza baliagarria luzatzea, hondakinak
murriztea eta material birziklagarriagoak
eta konpostagarriagoak erabiltzea
ahalbidetuta.

Azoka honetan Flow Pack ontziek
eta ontzi Bertikalak aurkeztu ziren,
plastikorik gabe, eta fruta erretiluen eta
barazki freskoen merkatura eta belar
eta entsaladen merkatura ere zuzenduta

daude. Termozigilatze soluzio berriak
plastikozko ohiko erretilua kartoizko
erretilu batekin ordezten du, beraz,
plastikoaren erabilera %97 murrizten da.

4.0. Industriaren eta erakutsitako
ekipo guztien ahalmen digitalen aldeko
bere apustua ere aurkeztu zuen ULMA
Packagingek. Ontziratzeko makina
guztiek HMIren azken eguneraketa
daukate (UPC 4.0.), PC industrial bat eta
ukimenezko pantaila bat dituen kontrol
batean oinarrituta. Makina errazago
eta era intuitiboan erabiltzen uzten du
plataforma horrek. Une oro posible da
instrukziorako materialak eta bideoak
ikustea, zuzeneko sarbiderik sarrienak
berrantolatzea eta beste kudeaketa
sistema batzuekin bateratzea.

albisteak eta gaurkotasuna ‘ 5

ULMA MEDICAL IMAGING
Clinica Universidad de
Navarra ULMA Medical
Imagingen teknologiaz
fidatzen da

Clinica Universidad de Navarra-k
U-RETINAL DFC gailu bat erosi du berriki,
begiaren hondoaren irudiak hartzeko. “Gaur
eguneko eta biharko itsumena” izeneko
proiektuaren barruan, Klinikaren beraren
eta Multiopticasen arteko lankidetzaren
ondorioz.

Proiektuak erretinaren irudia hartzeko
gailu aurreratu bat behar zuen. Gailuak,
halaber, eramangarria, prestazio handikoa
eta erabiltzen erraza izan behar zuen.
ULMA Medical Imagingen U-RETINAL
DFC gailuaren ahalmen teknologikoak
erakusteko saio baten ondoren, Clinica
Universidad de Navarra-k soluzio hori
aukeratzea erabaki zuen.

Proiektu honetan, itsumena ikertuko
da, prebentzioari begira, erretinako
gaixotasun nagusiak aztertuz. Zehazki, bi
ikerketa lerrotan egingo da lan: adinari
lotutako makulako endekapena (DMAE) eta
miopia nagusiari lotutako makulopatiak.
Gaixotasun biak itsumenaren eragile
nagusietako bat dira, eta baliteke 2020an
650 milioi pertsonari eragitea munduan,
Osasunaren Mundu Erakundeak (OME)
emandako datuen arabera.

€« ULMA CONVEYOR COMPONENTS

ULMA Conveyor Components, SME Annual Conference & Expo MineXChange

2020an parte hartzailea

Otsailaren 23tik 26ra, ULMA Conveyor
Componentsek SME Annual Conference
& Expo MineXChange 2020an parte
hartu zuen, Phoenixen, Arizonan. Bere
produktuen azken nobedadeak aurkeztu
zituen bertan, arrabolen monitorizaziorako
hari gabeko sistema.

Prozesu, zerbitzu eta produktuetan
hobekuntzen bila etengabe aritzen denez

ULMA HANDLING SYSTEMS

eta bere bezeroekin harreman estua
duenez, ULMA Conveyor Componentsek
bere bezeroen premiak erabat asetzen
duten soluzioak eskaini ditzake.

SME da meategien ingeniaritzaren
diziplina guztiei dagoen
konferentzia bakarra, eta saio tekniko
ugari ditu, eta erakusketa areto handi
bat, zeinak mundu osoko industrietatik

zuzenduta

etorritako 6.000 profesional baino
gehiagoren bisita eduki zuen. Gainera,
meatzaritzako azken teknologiak eta
berrikuntzak eskaintzen ditu, hornitzaile
nagusiekin elkarlanean arituta gauzak
sortzeko aukera praktikoak eskainita.

ULMA Handling Systems: irudi berria, esentzia berbera

ULMA Handling Systemek marka
estrategiako proiektu berri bati ekin dio,
beste irudi batekin , irudi berritu batekin
bere esentzia kanpora eramateko asmo
nagusiarekin. “A Singular Intralogistics
Engineering” bere marka kontzeptu
berriarekin eta "“We handle your
success” bere eslogan berriarekin, mezu
gako bat transmititzen du, zeinarekin
ziurtatu egiten baitu bere bezeroei
arrakastarako bidean lagunduko diela.

ULMA Handling Systemek
ziurtatzen du merkatura transmititzen
zaizkion identitatearen eta irudiaren
arteko koherentzia handiago lortzeko
premiak bultzatu duela irudi aldaketa
hori. Kooperatibaren iturrien arabera,
“enpresa haztea eta
aldatzea funtsekoak dira konpainien
bizi zikloan. Eta markek konpainiaren
esentzia adierazi behar dute".

munduan

Azken urteetan egindako lan
guztia bereziki begi bistakoa da ULMA
Handling Systemsen webgune berrian
, bere bisitari
berregituratu

guztietan pentsatuta

baita. 1zan ere, web orri berrian atal
berriak aurkituko dituzte, non zerbitzu
zabalagoa eta informazio handiagoa
aurkitu baitituzte, era hurbilagoan eta
bisualagoan.

albisteak eta gaurkotasuna

ULMA AGRICOLA

ULMA Agricola, FRUIT LOGISTICA 2020 azokan

Otsailaren 5etik 7ra Berlin hiri alemanak
fruta eta barazki freskoen industriaren
munduko azokarik garrantzitsuenetako bat
hartu du. FRUIT LOGISTICA 2020 azoka
izan da, eta ULMA Agricola egon da han.
Kalkuluen arabera, 72.000 pertsona baino
gehiago egon dira azokan, mundu osotik
etorriak, eta 3.300 erakusketarik hartu dute
parte, eta ULMA Agricolak azken urtean
instalatutako proiektuetan eskaini dituen
azken nobedadeak eta soluzioak aurkeztu
ditu bere standean.

FRUIT LOGISTICAN egonda,
erreferentziazko topaleku berritzailea eta
nazioartekoa baita, eta sektoreko beste
azoka batzuetan ere egonda, ULMA
Agricolak indartu egiten du nazioartera

€ ULMA ARCHITECTURAL SOLUTIONS

zabaltzeko eta berotegien eta berotegietako
soluzio integraleko proiektuen munduko

ULMA Architectural Solutionsen fatxada aireztatuak dituen proiektu
berezi bat Sitgesen, Bartzelonan

Sitges  herrian  dagoen 48
etxebizitzako bizitegi multzo batek
ULMAren barruko fatxada hautsiak eta
kanpo fatxada kurbatuak konbinatzen
ditu. Proiektua MSA+A arkitekturako
estudioak diseinatu du, eta polimero
hormigoizko plakaz osatutako ULMAren
fatxada aireztatuko sistemarekin egin
da, testuren joko bat sortuz; izan ere,
Aire testura eta Ur testura konbinatu
dira, lehenengoa, akabera leuna duena,
forjatuen gunean erabiliz, eta bigarrena,
uhin  bertikaleko akabera duena,
leihoetako baoetan.

Teknika bi horiek konbinatuta eta kolore zuria baino ez erabilita, joko optiko oso
sotila sortzen da, tonalitate aldaketak nabarmenarazten dituena, argiak nondik jotzen
duen.

Proiektuaren berezitasuna instalaziorako erabilitako sistemen konbinazioan datza,
batetik, hau da sistema bertikala (Ur testura-uhin testura) eta horizontala (Aire testura-
testura leuna) konbinatzeko moduan, eta argi eta garbi bereizita dauden bi fatxadetan,
bestetik: barrualdekoak, sigi-sagatsuak eta hautsiak, eta kanpoaldekoak, kurbatuak,
terrazetako baranda sistemen kurbatura irudikatzeko.

Fatxada aireztatuko sistemak, gainera, etxeetan energi eskaria %30 ere gutxituko
dela aurreikusten du. Horrek esan nahi du energi kontsumoak optimizatu egingo direla,
eraikuntzako beste sistema batzuen aldean.

merkatuan lidergo posizioan egoteko duen
estrategia.

€ ULMA ARCHITECTURAL SOLUTIONS

ULMA Architectural Solutionsen sareta artekatua Bordeleko MECAN

MECAKk, Bordeleko hiriko eraikin
erreferente berri ikaragarriak, ULMA
Architectural Solutionsen sareta
artekatuaren estetikaren alde egin du bere
kultur gune berrirako. Sareta artekatu
horren ezaugarriak direla-eta, soluzio ezin
hobea da euri urak egoki kanporatzeko eta,
batez ere, drainatze sistema inguruneko
estetikan nabarmendu ez dadin, soila eta
diskretua baita.

€€ ULMATALDEA
Berdintasunaren
aldeko ULMAren
apustu irmoa

Martxoaren 8an Emakumearen
Eguna ospatu zen eta ULMAko
Berdintasun Batzordeak ekimen bat
egin zuen. ULMAN lan egiten duten
langile batzuekin *“Berdintasunarekin
bat” lelopean hainbat argazki atera eta
poster bat osatu zen.

Instalaziorako, karga handietarako
egokiak diren F sistema zibilaren F250K
eta F300K drainatze kanalak hornitu dira,
D400 alboko sareta artekatuarekin, eta
tarteko kargetarako diren multiV kanalak,
V  formako sekzio optimizatuarekin
eta D400 alboko sareta artekatuarekin
konbinatuta.

MECA —Maison de I'Economie Creative
et de la Culture en Nouvelle-Aquitaine—

NI vy
b SRR
WANNIY M

kultur gune berri bat da, leku berean
kultur eragile bat baino gehiago biltzen
dituena. Eraikina, gainera, ikur bihurtu
da Bordele hiriarentzat berarentzat zein
Akitaniako eskualdearentzat.

Berdintasunarekin bat
Apostamos por la igualdad

\YJULMA

@€ ULMA EMBEDDED SOLUTIONS

ULMA Embedded Solutions eta ULMA
Conveyor Components, elkarrekin 4.0

Industriaren alde

ULMA Embedded Solutions eta
ULMA Conveyor Components batera ari
dira arrabolak monitorizatzeko sistema
berria garatzen. Lehen prototipoak eta
eremuko probak egin ondoren, osagai
fisikoak eta sofwarea txertatzeko
lanetan ari dira, beren bezeroen
produktuak efizienteki mantentzea
lortzeko, hutsegite posibleak modu
sendoagoan eta automatizatuagoan
eta kostuei dagokienez
modu efizienteagoan
ere antzemanez.
Produktuaren  ondorengo
industrializazioarekin
amaituko da lankidetza hori.

Sistema horrekin, lainoko
plataforma bat duenez,
lortutako informazio guztia
ustiatu ahal izango da, bai eta
sentsoreen eta plataformaren
arteko komunikazioen
sistema ere, inplementatutako
sentsorizazio  elektronika
berriari esker. Gaur egun,
soluzio osoa probatzen ari
dira, eta horren ondoren proba
batzuk gehiago egingo dira
ULMA Conveyorren bezero
batzuen instalazioetan.

€« ULMA CONVEYOR COMPONENTS

ULMA Embedded Solutionsek
industriako soluzio horietan
daukan esperientziarekin eta ULMA
Conveyorrek 4.0 Industriaren alde
egindako apustuarekin, prozesuetako
segurtasuna eta prozesuen

produktibitatea hobetzen lagunduko
dien produktu berritzaile bat eskaini
ahal izango diete beren bezeroei.

ULMA Conveyor Componentsek burdin meategi

bat bisitatu du Errusian

ULMA Conveyor Componentsek altzairugintzako talde errusiar garrantzitsu baten
burdin meategi bat bisitatu du berriki, herrialdearen ipar-ekialdeko muturrean, soilik Ipar
Polotik 2.345 km-ra. Munduko altzairutegi integral garrantzitsuenetako bat da Talde
hori, 50.000 bat langile baititu. Burdin, ikatz eta urre meategi bat baino gehiago ditu

Taldeak, batez ere Errusian.

ULMA Conveyor Componentsek arrabolen gama zabal bat hornitu zituen haren
bazkide New Paakkolaren hainbat proiektutarako, oso emaitza onak lortuta. Harreman
horren ondorioz, gaur egun bere meategi guztietarako ordezko piezen salmenta lantzen

ari da.

albisteak eta gaurkotasuna

€ ULMA AGRICOLA

ULMA Agricola
Pepiniere Val D’Erdreri
laguntzen

ULMA  Agricolak Pepiniére Val
D’Erdreren instalazioak handitzeko lanak
egingo ditu, Frantziako Saint Mars Du
Désert herrian.

Berotegi berriak G9 erako 3 kapera
edukiko ditu, kanal azpitik 3,5 m-ko
altuera, eta 3.960 m?-ko azalera guztira.
Goitik eta alboetatik aireztatzeko sistemak
jarriko zaizkio, bai eta ganbera puzgarri
bikoitz bat eta kontrolatzaile klimatiko
bat ere.

9

€ ULMA PACKAGING

ULMA Packagingek VOSSKOren instalazioak berritu eta handitu ditu

Alemanian eta Brasilen

VOSSKO, etxeko hegaztiekin, txerriekin edo txahalekin
egindako kalitate handiko produktu izoztuen enpresa
alemaniarra baita, ULMA Packagingen fidatu da, eta Alemanian
eta Brasilen dituen lantegietarako ontzi eta enbalajeetarako
bazkide teknologikotzat hartu du.

Airea ateratzeko Tight-Bag izeneko sistema patentatua
da eskainitako soluzio teknologikoa. Sistemak ontziratzeko
poltsaren barruko airea xurgatzea ahalbidetzen du, justu poltsa
zigilatu eta moztu aurretik. Airea ateratzen egongo den denbora
aukeratzean, zeina ia milisegundo batzuk izango baita, bezeroak
poltsan uzten den aire maila zehaztu ahal izango du. Poltsetatik
kendutako aire maila horrekin poltsak automatikoki kargatu ahal
izango dira kutxa amerikarretan, poltsaratze makinatik irtetean.
Sistema horrekin, poltsen karga %20 gehiago handitzea lortu da,
eta horrek aurrezpen handiak dakartza kostuei dagokienez.

ULMAren Tight-BagTM sistemarekin, poltsak hermetikoki
itxita geratzen dira, atmosfera trukea eragotzita eta produktuen
kalitatea mantenduta. Ekoizpen mailan, sistema berritzaile
hori erabiliz 250 eta 3.700 gramo artean ontziratu daitezke,
minutuan 12 eta 78 poltsa eginda.

ULMA Packagingen makinak apurka-apurka jarri dira
VOSSKOren instalazioetan, ekoizpenaren zabalkuntza
planifikatua ziurtatzeko.

€« ULMA CONVEYOR COMPONENTS

Thailandiako EGAT energi enpresa ULMA Conveyor Componentsen

bisitan

Pasa den urtarrilaren 14an, EGAT |

Thailandiako energi enpresa nazionala eta
Italian-Thai Development PLC (ITD) bezeroa
ULMA Conveyor Componentsen egon ziren

bisitan.

EGAT da ULMA Conveyor Componentsek
ITDri 2019an  hornitu zion proiektu
garrantzitsuaren azken bezeroa. Mae Moh
Asiako hego-ekialdeko meategirik handienaren
9. zabalkuntza izan zen proiektu hori. Meategia
Lampang eskualdean dago, Bangkoketik 600
km iparraldera.

ITD Thailandiako eraikuntza enpresa
integral garrantzitsuena da, Thailandiako eta
Asiako proiektu mota guztietan esperientzia
duena.

ULMA MEDICAL IMAGING
ULMA Medical
Imaging eta FINBAren
arteko lankidetza

hitzarmena

ULMA Medical Imagingek (UMI)
lankidetza hitzarmen bat izenpetu du
Asturiasko  Printzerriko Ikerketa eta
BerrikuntzaBiosanitariorako Fundazioarekin
(FINBA), zeinaren bitartez erakunde biek
apustu handiago egingo duten gizartean
inpaktu handia eduki dezaketen proiektu
berritzaileen garapenaren alde.

Datozen hilabeteetan, UMlko
ingeniariak eta Asturiasko Unibertsitate
Ospitale Zentraleko (HUCA), Cabuefiesco
Unibertsitate Ospitaleko eta Fernandez-
Vega Insitutu Oftalmologikoko (IOFV)
arduradunak batera arituko dira Asturiasko
Erretinopatia Diabetikoko (RD) bahetze
programako pazienteen irudiak eta datuak
lantzen, U-RETINAL DR soluzioaren Adimen
Artifizialeko algoritmoa optimizatzeko.
Software automatiko hau ULMAk garatu
du, eta Erretinopatia Diabetikoa garaiz
diagnostikatzea ahalbidetzen du.

Lankidetza hitzarmen honek ULMA
Medical Imagingen ekosistema kliniko
eta ospitalekoa indartzen du, zeinarekin
bere proiektu nagusia, RETINAL proiektua,
hobetu ahal izango duen. RETINAL
Proiektuak, berriz, soluzio oso bat
hartzen du bere baitan, U-RETINAL DRS,
zeina U-RETINAL DFC erretinografoak
eta Erretinopatia Diabetikoaren egoera
desberdinak garaiz  diagnostikatzeko
U-RETINAL DR software automatizatuak
osatuta baitago.

albisteak eta gaurkotasuna

ULMA CONSTRUCTION
ULMA Constructionek ingurumenarekiko

duen konpromisoa sendotu du FSC eta
PEFC ziurtagiriekin

FSC (Forest Stewardship Council)
eta PEFC (Programme for the
Endorsement of Forest Certification
Schemes) ziurtagiriak lortuta, ULMA
Constructionek basoen kudeaketa
arduratsua bermatzen laguntzen du,
bioaniztasunaren eta ekosistema
ugariren babesaren alde bere ahalegina
eginda.

ZaintzaKatekoFSCetaPEFC ziurtagiri
hauen barruan sartzen da basoko
produktuak iturri iraunkorretarantz
jotzeko trazabilitaterako eskakizunak
betetzea. ULMAren PEFC ziurtagiriaren
irismena VM-20 egurrezko habeak eta
hiru geruzako taulak merkaturatzean
aplikatu beharrekoa da, eta FSC
ziurtagiriarena, berriz, Birch taula
fenolikoak merkaturatzean.

Ziurtagiri biak beste aurrerapauso

bat dira egurraren eta basoko
beste produktu batzuen kontsumo
arduratsuarekiko ULMAk hartutako
konpromisoan, bere jardueraren
garapenaren eta ongizate sozialaren
arteko harmonia balioesten baitu
ingurumenarekin bateragarri eginda.

Horrela, gainera, ULMAk bere
bezeroen premiei egoki erantzuten
die, PEFC edo FSC Zaintza Kateko
ziurtagiriak  dituzten produktuen
erabileraz eta BREEAM (Building
Research Establishment Environmental
Assessment Methodology) edo LEED
eraikuntza (Leadership in Energy and
Environmental Design) eraikuntza
metodoez, besteak beste, gero eta
kontzientzia handiago duten bezeroak
baitira.

€€ ULMATALDEA
Enplegagarritasuneko lehen diplomak entregatu zituen ULMAKk

Pasa den otsailaren 28an, Enplegagarritasuneko Proiektuaren diplomak eman zitzaizkion ULMAko Negozioetan prestakuntzako
homologazioa lortu duen lehen pertsona taldeari, ULMA Taldearen auditoriumean horretarako egin zen ekitaldian.

= = 37 L

ULMA Taldeko zuzendari nagusi Ifaki
Gabilondok eta Eusko Jaurlaritzako Lanbide
Heziketako sailburuorde Jorge Arevalok
presiditu zuten ekitaldia. Miguel Altuna
Lanbide Heziketako lkastetxe Publiko
Integratuko zuzendari losune Irazabal ere
egon zen bertan.

Lanbide heziketarik ez duten 50 urtetik
beherako bazkide finkoei zuzenduta dago
ULMA Taldearen enplegagarritasuneko
proiektua.  Helburua da pertsona
horiek ULMA Taldean balio duen profil
homologatua lortzea, eta haiek egindako
prestakuntza egiaztatuta geratzea, eta
hartutako esperientzia aitortuta, Eusko
Jaurlaritzaren dispositiboan.

.

€€ ULMA ARCHITECTURAL SOLUTIONS

Kurbatura berezia duen horma txapelaren
soluzio berria Zaragozako etxebizitza batzuk
birgaitzeko

ULMA Architectural Solutionsek  guneak kenduta, armadurak pasibatuta
erradio bereziki pertsonalizatua duten eta beren bolumetria mortero
polimero hormigoizko horma txapel estruktural bereziekin berreraikita.
kurbatuak diseinatu, fabrikatu eta Hori egin ondoren eta jardineretan ura
instalatu ditu Zaragozako etxebizitza sartzea ekiditeko, polimero hormigoiz
batzuk birgaitzeko. egindako ULMA horma txapel kurbatu

Soluzio berri hori, berez, 1,5 pertsonalizatuekin estali ziren.
metroko kanpo erradioa duten horma
txapel kurbatuen gama estandarraren
beraren egokitzapen bat da, 1,625
metroko erradio baten dimentsio berria
eman zaiolarik. Polimero hormigoiz
egindako pieza pertsonalizatu horiek,
arinak direnez eta moldatzeko eta beste
lotune batzuk planteatzeko aukera
ematen dutenez, ebaki eta zulatu egin
daitezke, ainguraketa barandetatik
bertatik igaro ahal izateko. Dagoen
geometriara moldatzeko ematen duten
aukera izan zen ULMAren soluzio
tekniko hori aukeratzeko funtsezko
faktorea.

Soluzioa jardinerak birgaitzeko
proiektu baten barruan sartzen da, gaizki
dagoen hormigoia eta denborarekin
eta hezetasunagatik hondatu diren

albisteak eta gaurkotasuna

€ ULMA MANUTENTZIO ZERBITZUAK

ULMA Mantentze Zerbitzuak-ek TDNren flota osoa berrituko du

penintsula osoan

ULMA Mantentze Zerbitzuak-ek
lankidetza hitzarmen bat izenpetu du TDN
operadore logistikoarekin, bere mantentze
ekipoen flota osoa berritzeko hornitzaile
bakarra izateko. TDNk paketeria
industriala eta komertziala garraiatzeko
eta banatzeko zerbitzuak ematen ditu
Espainian, Balearretan eta Kanarietan,
Ceutan, Melillan eta Portugalen.

Akordioa 7 urterako izango da, eta
hasteko 120 unitate berritzea aurreikusten
du, penintsula osoan eta irletan dituen 23
ordezkaritzetan, bai eta ekipoen hornidura
eta mantentze lanetako zerbitzu osoa eta
salmenta ostekoa ere.

Ekipoak eskuratzeko eta erabiltzeko

@ ULMA HANDLING SYSTEMS

formuletan malgua izatea eta bezeroari
bere produktibitatea optimizatu dezan eta
salmenta osteko zerbitzuarekin lurralde
0so horri estaldura osoa eskaini diezaion

emango zaizkion erabilera datuak
trukatzea funtsezkoak izan dira TDNk
ULMA Mantentze Zerbitzuaren alde egin
dezan, bere hornitzaile bakarra bihurtuta.

Ekoizteko ahalmena eta efizientzia logistikoa elkarrekin, Aralar

paper industrian

Proiektu baten berezitasuna ez
da tonatan neurtzen, baina ULMA
Handling Systemsek Aralar enpresarako
garatutako proiektua berezia da eta
paper tonak mugitzen ditu, modu
harmonikoan, ergonomikoan eta
zehatzean.

Funtsean, 32 metro altu den eta
2.500en kg inguru duten 5.300 bobina
hartzeko gaitasuna duen sistema
satelite bat (shuttle) daukan biltegiratze
sistema automatiko autosostengatzaile
bat da soluzioa.

Bobinen shuttleak aukera ematen
du biltegian konfigurazioa modu
egokian optimizatzeko, biltegiratzeko
bolumenari ahalik eta etekinik handiena
aterata eta sistema trinko estandar
baten lan denborak murriztuta. Gainera,
shuttleak biraketa traslaziorako daukan
ahalmenari esker bere mugimendu
guztien efizientzia maximizatu daiteke.

Sistema honen bitartez, karga ugari
pilatzen dira bata bestearen atzean, 22
metro sakon diren kanaletan, eta LIFO
sistema baten bitartez biltegiratzen eta
ateratzen dira.

2019ko abenduaren hasieratik,

instalazioa funtzionamenduan dago bete-betean, eta 20 kamioiren eskaria

prestatzeko hornidura egin dezake egunean.

€ ULMA MANUTENTZIO ZERBITZUAK
Inoxtrucken etorkizuneko
erronka berriak bere 10.
urteurrenean

Inoxtruck 2009ko abenduaren bukaeran
hasi zen garatzen bere jarduera, 2009-2012
Plan Estrategikoaren emaitza gisa, izan ere,
Plan Estrategikoak enpresarako balio erantsi
handiagoa sortzea ezartzen zuen helburu
gisa, ULMA Manutentzio Zerbitzuen
negozioa ekoizpen jarduera berrietara
bideratuta, eta nazioarteratzeko bokazio
garbiarekin, ordura arteko merkaturatze
jarduerei gehituta.

10 urte geroago eta "Engineered by
Challenges” esloganaren pean, Inoxtruck
negozio baten hedapenean ari da bete-
betean, hogei bat gazte aditu motibatu eta
berritzaileren gidaritzapean, elikagaien eta
botiken ekoizpeneko geletarako garraio
eta jasokuntzako ekipoak diseinatzeko eta
fabrikatzeko. Hala, beraz, Inoxtruck partner

ULMA CONSTRUCTION

dinamiko, inkonformista, desberdin eta bere
merkatuari soluziorik hoberena eskaintzeko
trebatu eta prestatu gisa posizionatzen da.

Denbora tarte horretan, Inoxtruckek
2.500 makina baino gehiago saldu ditu,
bere ekoizpenaren %70 mundu osoko 50
herrialde baino gehiagora esportatuta,
eta 800 bezero baino gehiagoko zorro

batekin, horietako asko enpresa talde
handiak izanik, hala nola DANONE, NESTLE,
CAMPOFRIO, TARRADELLAS, BAYER,
PFIZER, ROCHE. Fakturazioa, berriz, 3 milioi
euro baino gehiagokoa da urtean, eta
errentagarritasuna %6,5 baino handiagoa.

130 William dorreak, ULMA Constructionen parte hartzearekin
eraikita, Manhattaneko hiri paisaia birdefinituko du

ULMA Constructionek 130 William
dorrea enkofratzeko proiektuari heldu
dio. Bizitegien luxuzko eraikin bat da,
66 solairukoa eta 245 m inguruko
altuerakoa, Manhattanen dago, eta
arkitektura garaikidearen erreferente
bihurtuko da.

Lauzak eraikitzeko, proiektuak CC-4
aluminiozko enkofratu modularreko
sistemaren 9.755 m? behar izan ditu.
Sistema horren ezaugarri bereizgarria da
azkar muntatu eta desmuntatzen dela
eta, langileen segurtasuna bermatzea ez
ezik, materiala berreskuratzen uzten du
lurrera erortzen utzi gabe, eta materialak
kaltetzea prebenituta. Enkofratua
ALUPROP aluminiozko puntal eta
dorreen bitartez eskoratu da. Puntalak
egiaztatuta, arinak eta karga ahalmen
handikoak dira.

MEGALITE enkofratu modularraren
2.438m? ere erabili dira, hormak eta
zutabeak egiteko, arinak, moldakorrak
eta muntatzen errazak direlako.
Eraikinaren perimetroko 100 bat

metro babesteko, HWS segurtasun
perimetralerako 25 pantaila erabili dira
guztira, eta materiala solairuen artean
mugitzeko beharrezkoa den gunea
prestatzen zuten 3 plataforma. Sistema
honek segurtasun perimetrala bermatzen
du erabat, bai eraikinaren kanpoaldean,
bai barrualdean.

ULMA ADVANCED FORGED SOLUTIONS

ULMA Forja, S. Coop.ek bere marka nortasun berria abiarazi du, bere
estrategian izan duen bilakaeraren adierazgarri gisa

2010. urtean ULMA Forja, S.Coop.
ek Lazkaoko Forjak erosi zituen, plan
anbiziotsu baten barruan,  OIL&GAS
sektoreko EPC PROIEKTUEN merkatu
globalean erreferentziako playerra izan
nahi zuenez (Lazkaoko Forjen erosketa 80
milioi euroko inbertsio plan baten barruan
sartzen zen). Lazkaoko Forjek merkataritza
fondo bat zuten OEMen sektorean, eta
ULMA Forja, S. Coop.ek sektore hori
indartzea erabaki zuen, bere zerbitzu eta
produktuak sektore gehiagotara hedatzea
bultzatzeko eta errazteko, ULMA Lazkao
Forging izenarekin.

Urte batzuk behar izan dira lantegi
bien arteko integrazioa lortzeko, eta
urte horietan bakoitzaren gaitasunak eta
indarrak batu dira, azkenean kooperatiba
elkarte bakarra eratzeko, erosketaren
hasieran markatu zen promesa eta
helburua beteta.

Bateratze horrekin, ULMA Forja, S.
Coop. trebatu, eta are indartsuago egin
da, sektore batzuek, hala nola Oil &
Gas sektoreak, ontzigintzak, elikagaien
prozesamenduak, tren garraioak eta
industria aeroespazialak, dituzten
erronkarik anbiziotsuenei aurre egiteko.
Oso bezero zorrotzak dira, eta partner
baten bila ari dira pieza eta osagai
forjatuen fabrikazioa haren esku uzteko.

Gaur egun, ULMA Forja, S.Coop.
en lantaldea 2 ekoizpen lantegitan ari
da lanean, forjarako dauden teknologia
guztiekin eta "in house" fabrikazio
prozesu oso batekin, eta 70 herrialde
baino gehiagotan saltzen du.

ULMA marka Negozioaren bilakaera
honi lagundu behar dionez, branding
lan bat egin da bezeroarengana
nabarmen bideratuta, non eskaintza eta
Negozioaren dibisioak egituratu eta ULMA

Forja, S.Coop,en balicak eta nortasuna
adierazten dituen marka identitate berri
bat sortu den (bisuala eta ahozkoa).
Horrela batu dira ULMA Piping eta
ULMA Lazkao Forging izen komertzial

ADVANCED
FORGED SOLUTIONS

50 urte baino gehiago brida eta osagai forjatuak
fabrikatzen

bakarrean, prestazio handiko brida eta
osagai forjatuen ekoizpenean munduko
lider gisa, mende erdi baino gehiagoko
esperientzia edukita.

ULMA ADVANCED FORGED SOLUTIONS DA ULMA FORJA, S.COOP.EN IZEN
KOMERTZIALA, ETA IZEN BERRI HORREKIN ETA BERE NORTASUN BERRITUAREKIN
INDARTU EGIN DIRA ULMA FORJA, S.COOP.EN NEGOZIO IKUSPEGI ESTRATEGIKO

BERRIA ETA LIDERGO POSIZIOA.

Posizionamendu berri honekin indartu egin da konpainiaren balio atributurik
azpimarragarriena: fidagarritasuna; esperotakoa baino berme, segurtasun,
ekoizpen ahalmen, zerbitzu eta arintasun handiagoa duen marka bat baita.
Identitate bisual sendo, koherente eta bereizia eraikitzeko oinarria izan dira
kontzeptu horiek guztiak. I1zan ere, ULMA Forja, S. Coop.ek erronka konplexuei
aurre egiteko prestatu baino prestatuago dagoenaren erabakitasuna erakusten
duten formak, koloreak eta estilo fotografikoa ditu.

Horri marka claim garbi bat gehitu behar zaio, zeinak negozioaren balio
proposamena islatzen baitu: FORJA BIKAINA. Aparteko forja da, bezerorik
zorrotzenen espektatibak gainditzen dituena eta ezinezkoa dirudiena ere

forjatzeko gai dena.

Hori lortzeko, fabrikazio prozesuetako berrikuntzan eta ULMA Forja, S.Coop.
osatzen duten pertsonen ezagutza partekatuan eta etengabeko ikaskuntzan

etengabe inbertitzearen alde egin da.

THE EXTRAORDINARY FORGE. |/

Erritmo kontuak

Ifaki Cerqueira. ULMA Architectural Solutions

“Jendea kabinaren beste aldean
disfrutatzen eta zure musikarekin ondo
pasatzen ikustea energiaz betetzen
zaituen eta engantxatzen zaituen

ULMA TALDEKO BESTE TALENTUAK

Taldeko langile eta bazkideek bateratu egiten dituzte beren ibilbide profesionala eta zaletasun
zorrotzak, talentuarekin eta ahaleginarekin horma guztiak botatzen direla erakutsiz

Ihaki Cerqueira, ULMA Architectural
Solutionseko langilea, orain dela
20 urte baino gehiago hasi zen DJ
jardueran, eta gaur egun musika
ekoizlea ere bada.

96an hasi zen DJ lanetan, artean disc-
jockeya izatea zerbait arraroa eta “frikien”
gauza zela. Jende gutxi zegoen diziplina
horretan, eta gizartean ez zegoen o0s0
ondo ikusia... Arruntena da garai hartan
musikan hasten ziren pertsonak punk edo
rock talde batean hastea. “Jende askok
uste duena uste duela, 90eko hamarkadan
0SO heketsua eta sakrifikatua zen disc-
jockeya izatea, eta gaur egun, berriz,
teknologia berriei esker errazagoa da,
eta batez ere merkeagoa. Internetek asko
erraztu ditu gauzak”, kontatzen digu.

Ofatiar honi  musika jartzeko
zaletasuna gazte-gaztetatik iritsi zitzaion.
Parrandan ateratzen zenean, Dlen
kabinetan egotea gustatzen zitzaion,
eta diskoak nola nahasten zituzten
ikustea. “Jendea kabinaren beste aldean
disfrutatzen eta zure musikarekin ondo
pasatzen ikustea  energiaz betetzen
zaituen eta engantxatzen zaituen zerbait
da”, ziurtatu digu.

Gaur egun, IAaki musika ekoizlea da
disc-jockeya baino gehiago, eta jaialdietan
edo jai pribatuetan musika jartzen baino
denbora gehiago ematen du musika

sortzen bere estudioan, gero musika
saioetan nahasteko. Bere musika ezaguna
da munduan, baina, kasu hauetan gertatu
ohi den bezala, Cerqueirak ziurtatzen digu
kanpoan etxe barruan baino ezagunagoa
dela... Munduko DlJrik hoberenetako
batzuek bere gaiak jartzen dituzte; Richie
Hawtin, Joseph Capriati, Marco Carola,
Stefano Noferini, Adam Bayer, etab...
“maila horretako jendeak nire musika
Jartzea nahiko aitortza da niretzat, ilusio
handia egiten dit eta indarra ematen
horretan jarraitzeko", esan digu.

Asko dira DJ eta musika ekoizle
izandako garaian bizitako anekdotak,
baina Inakik bat gogoratzen du maitasun
bereziz. Duela jada urte batzuk, ezkontza
baten ondoren eta lo nengoela, hamarnaka
dei eta mezu jaso zituen... Orduko DJrik
ospetsuenetako bat, Richie Hawtin, bere
musika jartzen ari zen Eivissan munduko
jairik garrantzitsuenetako batean... “Eta
ni, lotan... Esnatu nintzenean eta jakin
izan nuenean, ez nuen sinesten. A ze
subidoia!  Nire abesti bat zen eta leku
quztietatik agertuko zen, sare sozialetan
zegoen...”, gogoratzen du, oraindik
hunkituta. “Kanpotik ikusita agian ez da
ulertuko, baina profesionalak izan ez eta
ekoizle garenontzat, horrelako gauzak
dira lanean gogor jarraitzera eramaten
gaituztenak, batere ilusiorik galdu gabe”,
ziurtatzen du.

zerbait da”

Latinoamerikako irratirik
garrantzitsuenak bere azken lanaren
review ikaragarri bat egin du bere zigilu
diskografikorako, eta datorren apirilaren
24an, IAaki Guggenheim Bilbaon izango da
musika jartzen, “Art After Dark” izeneko
gaueko musika eta arte programa batean,
bere ibilbidearen benetako aitortza.

Egia izanik ere azken boladan diziplina
hori modan jarri dela, Ifakik dioenez,
gaur-gaurkoz oraindik ere ezezagutza
handia dago musika elektronikari, D)J
munduari eta musika ekoizpenari buruz,
eta, horregatik, behin baino gehiagotan
txantxetan hartzen dute. “Ulertzen dut
jende askori gure musika ez qustatzea,
baina, hainbat buru, hainbat qustu...”,
ondorioztatzen du.

Aita izan berri delarik, denbora libre
gutxiago dauka, baina horrek ez dio
galarazten bere zaletasunarekin jarraitzea,
eta lerro hauetatik eskerrak eman nahi
dizkio emazte Olatzi bere pazientzia eta
ulermen lagungarriagatik.

aurrez aurre

lzaro Elorza Arregi

Onatiko alkatea

Onatin jaioa,

ezkondua eta bi

alabarekin.

Telekomunikazioetako ingeniaria da eta Proiektu
Zuzendaritzako Europako masterra du. Urtebete
beteko du aurki Onatiko Udaleko alkatetzan. Bere
zaletasunenartean, kirola-bereziki, korrikaegitea-,
musika entzutea, irakurtzea, sukaldaritza...

(C Alkatetzan ia urtebete bete
duzularik, zein da denbora horri
buruz egiten duzun balantzea?
Espero zenuena da?

Egia da ia urtebete pasa dela kargua
hartu nuenetik. Esan dezaket hilabete
hauek lan handikoak izan direla, alde
batetik, 2019an martxan zeuden
proiektuei jarraikortasuna ematea eta
etenik ez egotea nahi genuelako, eta,
bestetik, gu geu ere, antolatzen eta martxa
hartzen aritu garelako lehen hilabeteetan,
bai udaleko zereginetan, baita partaide
garen beste erakundeetan ere. Orain,
2020an sartuta gaudela, esan dezaket
dinamika onean ari garela, eta pozik
nagoela taldeak duen indarrarekin, gure
arteko koordinazioarekin, eta, orokorrean,
egiten ari garen lanarekin. Beraz, esan
dezaket hilabete hauek niretzat behintzat
050 positiboak izaten ari direla.

(C Lehentasunezko zer proiektu
ditu mahai gainean Ohnatiko
alkateak?

Proiektuen zerrenda luzea daukagu
eskuartean, eta, hein batean edo bestean,
quretzat denak dira garrantzitsuak.

Batzuk herrian bertan egitekoak, eta,
beste batzuk, aldiz, barne mailakoak. Hala
ere, batzuk aipatzearren, esan genezake
denbora eta kostu aldetik Kiroldegiko,
Natur Eskolako eta Araotzeko ostatuko
obrak  ditugula  esanguratsuenak.
Irisgarritasun faseei dagozkienak eta kale
argiztapen proiektu berriak ere eskuartean
ditugu, baita Elorregiko komunaren
inguruko  lanketa ere. Aurrekontu
partehartzaileetatik 2020an exekutatzeko
irten ziren proiektuak ere hor daude. Eta,
agian hain agerikoak ez izan arren, gure
bizitzetan duten eraginagatik, uste dugu
0so0 garrantzitsuak direla parte-hartze
araudia, merkataritza plana, turismo
plana, HAPOa. Eta, nola ez, hor daude I.
berdintasun planaren diagnostikoa zein II.
Planaren garapena.

€C Onati denboran egonkor
mantentzen ari den populazioa
daukan herri bat da. Onatik
definituta dauka zein den
udalerrirako nahi duen hazkunde
eredua?

Onatiko  demografiak  2007etik
%0,4ko igoera izan du; guztira, 2001-

2019 tartean 623 biztanle gehiago gaude
herrian. Egitura aldetik esan genezake
zahartzen ari dela, pertsona gazteen
kopurua %1,5 igo bada ere, zahartzeak
%4,2 gora egin du. Hau ez da Ofatin
bakarrik gertatzen ari den zerbait,
baizik eta orokorrean dagoen joera bat.
Beraz, hurrengo urteetan ez da espero
demografia hazkunde izugarririk, baina
bai demografiaren zahartze bat.

C ULMA Taldean ere kezkatzen
gaituen galdera bat. Badirudi
Onati okupazioaren mugan
dagoela industriarako lurzoruari
dagokionez. Zure iritziz, nola
eragin dezake horrek udalerriaren
garapen industrialean? Neurriak
hartzen ari dira?

Justu oraintxe ari gara HAPOaren
(Hiri Antolamendurako Plan Orokorra)
lanketarekin, eta lehendabiziko pausoa,
gaur egungo egoera aztertu eta aurretik
zegoen 2006ko arau subsidiarioen arteko
konparaketa eta diagnosi bat egitea izan
zen. Ondorioen artean hauek daude: arau
horretan jasota zeuden lursail industrial
ugari garatu gabe geratu direla, eta

industriaren etaenpleguaren hazkunde edo
bilakaera aztertuta, ez dela lursail berrien
beharrik aurreikusten. Bai, ordea, garatu
gabe gelditu zirenak exekutatzea. Beraz,
lanketa horretan jasotakoaren arabera,
ez du ematen gaur-gaurkoz ditugun
datuekin eta aurreikusi daitekeenarekin,
epe ertain batean arazorik egon beharko
lukeenik gure industriek euren jarduna
aurrera eramateko.

€C Gure inguruan langileak
lantokietara garraiatzearen
ondorioz gure bideak gainezka
daude. ULMAnN urrats txiki batzuk
egiten ari gara Mugikortasun
Jasangarriko programekin
sentsibilizatzeko. Onatiko Udala
ari da alor horretan lanean?

Udalak bere egunean egin zuen
mugikortasun planean oinarritzen gara
egiteke gelditu diren hobekuntzak edo
proiektuak gauzatzeko, eta proposamen
berriak daudenean gidalerro bezala
izateko. Azken urteetan hainbat lan egin
dira herritarrak kotxea ahalik eta gutxien
erabili
baten alde egiteko. Legealdi honetan

eta mugikortasun jasangarri

ere bide horretatik jarraituko dugu,
Jasangarritasunaren alde apustu eginez.
Horixe izan zen landu genuen gaietako
bat udalean sartzeaz bat enpresekin izan
genituen bileretan. Beharrezkoa ikusten
da bi aldeok hau lantzea: enpresetan
erraztasunak ematea -ULMA egiten ari
den bezala- eta udal mailan bide beretik
segitzea. Alde batetik, azpiegiturazko
proiektuak  ditugu  martxan, izan
irisgarritasuna,  autobus  geltokien
azterketa edota lan lekuetara doazen
bidegorriak, eta, bestetik, kontzientziazio
kanpainekin edo programa zehatzekin
Jarraituko dugu.

€C Azkenik, dakizunez, Begira
ULMA Taldeko bazkide eta langile
guztiei zuzendutako aldizkaria
da; Onatiko alkateak mezuren bat
helarazi nahi al die?

Udalaren izenean eskerrak ematea
ULMA osatzen duzuen langile guztiei, izan
ere, mundu mailan erreferente izan eta
Ofati mapan jartzeaz gain, qure herriaren
aberastasuna eta egoera ekonomiko
egonkorra, hein handi batean, gure
ehun industrialari -tartean, ULMAri- esker

aurrez aurre

baita. Etorkizunera begira, berriz, erronka
berriak izango ditugula esango nuke, ez
soilik lanpostuak mantendu, berriak sortu
edo lehiakorrak izaten jarraitzeko, egiteko
erak aldatzen eta egokitzen joateko ere
bai, iraunkortasunaren alde apustu eginez,
gqure ondorengoen ongizatea bermatze
aldera, besteak beste. Denon artean egin
beharreko lana da. Udalaren, enpresen
eta herritarren lana da.

Azken urteetan hainbat
lan egin dira herritarrak
kotxea ahalik eta
gutxien erabili

eta mugikortasun
jasangarri baten

alde egiteko.

Legealdi honetan

ere bide horretatik
jarraituko dugu,
jasangarritasunaren
alde apustu eginez.

ULMAko emakumeak
60ko hamarkadan

Onatiar hauek izan ziren 60ko hamarkadan ULMAnN lan egin zuten lehenengo hiru
emakumeak. Bazkideak ziren, eta egunero joaten ziren Otadui pasealekuko bulegoetara
lanera. Ezkontzean, baina, lanera joateari utzi zioten. Elkarrizketa honetan kontatuko
digute nolakoa zen emakumeen lana hamarkada hartan.

JESUSA EGANA (bazkidea, 12. zk)
ULMAN lan egindako urteak: 1961-1967

17 urterekin sartu zen, eta ezkontzean atera zen, 23rekin.

€€ Zuek zarete ULMAN lanean
hasi ziren lehenengo emakumeetako
batzuk. Kooperatibaren hasierako
urte haietan, zer zeregin eta
erantzukizun zenituzten?

PS.: Ni kontabilitatearen arloan nenbilen.
Hasierako emakumeok egiten genituen
lanak gizonezkoen lanen oso bestelakoak
ziren; ez zeukaten inolako zerikusirik.
Garai hartan, bulegoan geunden emakume
guztiok, emakume bakar bat ere ez zegoen
lantegian. Eta ez zitzaigun burutik pasa ere
egiten beste modu batera izan zitekeenik.

A.L.: Fakturazio lanak egiten nituen nik.
Garai hartan, JJEIP aldamioak alokatzen
hasi zen ULMA, gero erosteko aukerarekin.
Oso ideia berritzailea izan zen, eta negozio
bolumena nabarmen igo zen. Fakturak
egiten pasatzen nuen eguna, eta, gero,
bankura eraman behar genituen.

PILI SAIZ (bazkidea, 69. zk)
ULMAN lan egindako urteak: 1962-1970

19 urterekin sartu zen, eta ezkontzean atera zen, 26rekin.

J.E.: Nik denetarik egiten nuen pixka bat,
baina gehien gogoratzen dudana, eta
seguru asko garrantzitsuena: hamabostean
behin langileei ordainketa egiteko gutun
azalak prestatzen nituen. Lan bitxia zen.
Lehenengo, kolektibo osoaren ordutegi
fitxak jasotzen nituen. Orduak zenbatu, eta
pertsona bakoitzari ordaindu beharrekoa
kalkulatzen genuen, eta bankura joaten
ginen. Han, diru guztia prestatzen zidaten
hurrengo egunerako: eskudirutan eta diru
Xxehe guztia zehaztuta. Hurrengo egunean,
dirua jaso, eta pertsona bakoitzari zegokion
kopurua qutun azal marroi batzuetan
sartzen nuen, eta, ondoren, banatu. Niri oso
tratu ona ematen zidaten. Hamabostean
behin gutun azalekin joaten nintzen... ez
zidaten, bada, harrera ona egingo? Gutun
azalak eskuan ikusten nindutenean, izugarri
pozten ziren.

A.L.: Ezkondu, eta Jesusak ULMAtik

ANA M2 LIZARRALDE (bazkidea, 69. zk)

ULMAN lan egindako urteak: 1967-1970
23 urterekin sartu zen, eta ezkontzean atera zen, 25ekin.

alde egin zuenean, niri egokitu zitzaidan
diruaren eta gutun azalen lan hori. Geroz
eta pertsona gehiagok egiten genuen lan
ULMAN, eta, beraz, geroz eta gutun azal
gehiago bete behar nituen. Ozta-ozta itxi
genezakeen zorro batean ekartzen genuen
dirua bankutik. Equn batean, lantegitik
hurbil nengoela, zorroa lurrera erori
zitzaidan, eta txanpon quztiak lurrera...
lzugarri urduritu nintzen, zorutik dena bildu,
eta 3 pezeta falta zitzaizkidala konturatu
nintzen. Autoren baten azpira joango
ziren beharbada. A zer estutasuna nirea!
Orain, ordea, barre egiten dut pasadizoaz
gogoratzean.

€ Nola gogoratzen duzue garai
hartako lana?

J.E.: Egunean 10 ordu eta erdi egiten
genuen lan. Gutariko bakoitzak idazteko
makina bat geneukan. Lan ugari zegoen,

eta sasoi batean, ordenagailu erako makina
berezi bakarra izan genuen. Bizkorrago lan
egiteko, eta denbora aurrezteko, txandaka
egiten genuen lan;, ez genuen beste
aukerarik. Makina berezi gehiago erosi
zituztenean, baina, beste modu batera
antolatu ginen.

PS.: Oro har, emakumeok fakturak,
nominak,  qutunak,  bezeroentzako
publizitatea, beste hizkuntza batzuetarako
itzulpenak... eta gisa horretako lanak
egiten genituen. Janzkera jakin bat
eramaten genuen quztiok: hasiera batean,
beix koloreko txabusina bat, JIEIP letrak
idatzita zituela, eta, gerora, gona urdina eta
Jertse morea.

€C 1974. urtean, emakumeak
ULMAN geratu ziren, aurrenekoz,
ezkondu ostean ere. Zer iruditu
zitzaizuen?

JE.: Ez ondo, ez gaizki. Horrela izan zen,
eta onartu egin nuen. Nire kideak baino
hiru urte lehenago ezkondu nintzen, eta
ez zitzaidan burutik pasa beste aukeraren
bat bazenik ere. Garai hartan oso ohikoa
zen gazte ezkontzea. Gogoan dut honela
esaten zuela zuzendarietako batek:
“emakumea ezkontzean, etxean”.

A.L.: Ni ezkontzerako, inguruko lagunak
eta senitartekoak dagoeneko ari ziren
ezkondu ostean ere emakumeek lanean
jarraitzeko aukeraz hizketan. Baina oraindik
ez geneukan oso argi. Ez genekien zehazki

Pili, Jesusa eta Anamari ULMAren hastapenetan ere lan egin zuen Tina Kortabarriarekin batera (bigarrena ezkerretik) >>

nola zegoen araututa, eta nola jokatu ere
ez genekien argi.

P.S.: Nik pena handia sentitu nuen. Horixe
izan baitzen ezkontzean izan nuen pena
bakarra: lana egiteari utzi beharra. Ez soilik
ULMAnN jarraitzeko aukerarik izango ez
nuelako edo faktore ekonomikoagatik,
baizik eta baita familia arloari begira
ere. Iruditzen zait nik lanean jarraitu izan
banu, nire senarrak gehiago esku hartuko
zukeela gure seme-alaben hezkuntzan
eta hazkuntzan; edo gqutxienez, bestelako
familia eztabaida batzuk izango genituela.
Ziur nago guztia izango zela oso desberdina;,
ez dakit hobea edo okerragoa, baina
desberdina.

(( Beraz, gustura geratu izango
zinateketen?

P.S.: Geratzeko aukera izan banu, halaxe
egingo nukeen, inolako zalantzarik gabe.
Beste enpresa batzuetako emakumeei
entzuten nien ezkondu, eta lantegia uzteko
desiratzen zeudela, ez zeudelako gustura.
Gu, ordea, ez. Gogor lan eginagatik, qustura
eta harro geunden ULMAnN aritzeagatik.

€€ ULMAKko bazkideak zineten.
Bueltan jaso zenuten zuen
ekarpena?

J.E.: Bai. Nik 177.000 pezeta kobratu nituen.
Irtetean, ekarpena eta balio handitzea
kobratzen genuen. Garai hartarako diru
asko zen.

P.S.: Bai. Horiek ziren garai hartako
kopuruak. Nik gordeta dauzkat etxean nire
kartilla eta aitarena. 100.000 pezetako
ekarpena egin nuen.

€ Gaur egun, ULMA zer bihurtu den
ikustean, zer pentsatzen duzue?

J.E.: Oso gogor lan egin duen jendea egon
dela, eta kooperatibak bizi izan dituen
egoera 0so zailei buelta emateko hartutako
erabakiekin eta estrategiekin asmatu
dutela.

A.L.: Niretzat, etxekoa da ULMA. Senarrak
eta suhiak ere ULMAn egin dute lan.
Otaduiko bulegoetatik hurbil pasatzen
naizenean, 0so oroitzapen politak datozkit
burura.

€€ Zer esango zeniekete gaur
egun ULMAN lanean ari diren
emakumeei?

P.S.: Borroka daitezela egiazki egiten duten
hura aintzat har dezaten, eta kooperatiba
barnean duten lana hobetu dezaten. Gu,
adibidez, ez ginen borrokatu ezkondu
ostean ULMAnN geratzeko. Nolabait onartu
egin genuen egoera hura. Gaur egungo
emakumeek ez dezatela ezer onartu,
gauzak hala direlakoan.

A.L.: Eta egunerokoan ez dezatela
alde batera utzi espiritu kooperatibista,
ezinbestekoa baita ULMA are hobeto joan
dadin.



Jarduera soziala

Atal honetan ULMAnN gure pertsonak eta ingurunea zaintzeko egiten

dugun jarduera sozialari buruz informatzen zaitugu, gure eraldaketa

sozialarekin dugun konpromisoa bideratzeko, eredu humano eta

Jjasangarriago baterantz

Bilketa solidarioa;

arroza eta pasta, Honduraserako

Apiril eta maiatzean bi elikagai horiek bildu nahi ditugu, Hondurasko
milaka haurri jaten ematen laguntzeko. Uztaileko lehen astean aterako
da ontzia Honduraserantz. Lagunduko al diguzu betetzen?

ULMAK eta zeu bezalako pertsona ugarik urteak daramatzagu
ACOES Honduras GKEarekin lankidetzan eta bilketa solidarioetan
parte hartzen. laz ere arroza eta pasta jaso genituen, eta Hondurasera
600 kilo bidaltzea lortu genuen. Aurten hori gainditu nahi dugu eta,
horretarako, zure laguntza behar dugu, “Desnutrizioaren aurkako
kanpaina”-n parte hartu nahi dugu, eta oinarrizko bi elikagai
horiek jasoko ditugu, oso beharrezkoak baitira Honduraseko eskola
jangeletan egunero hainbat haur elikatzeko.

Apiril eta maiatz osoak dituzu zure ekarpena egiteko. ULMAko
kooperatiba guztietan aurkituko dituzu jasotzeko kaxak.

Lortuko al dugu gutxienez tona bat biltzea? Zeure laguntzarekin, ziur
gaude baietz.

Zoru pelbikoaren tailerra emakumeentzat

Joan den otsailaren 20an Mireia Grossmann i Campsen bisita izan genuen ULMAnD;
osteopata eta fisioterapeuta da, zoru pelbikoan eta berreziketa abomino pelbikoan aditua.
30 emakume joan ziren tailerrera; zati teoriko bat eta praktiko bat egon ziren, biak ere oso
interesgarriak, jarrera hipopresibo baterako oinarrizko nozioak, postura egokiak eta zoru
pelbikoa zaintzeko ariketak ikasteko, eta edozein unetan praktikatzeko. Parte hartzaileek

“Bikain” notarekin baloratu zuten tailerra.

Prostatari buruzko hitzaldia gizonentzat

Arkaitz Carracedo Biokimika eta Biologia Molekularreko doktorea da, gaur egun Donostiako
CIC bioGUNERN ari da ikertzen, eta datorren apirilaren 23an bisitatuko gaitu. Arkaitzek, besteak
beste, prostatako minbizirik erasokorrena aztertzen du, horren ezaugarriak identifikatzeko,
hobeto ezagutzeko eta irtenbideak bilatzeko. Ekarpen aitzindariak egin ditu prostatako
minbiziaren bilakaera ulertzeko, eta hainbat prozesu molekular aurkitu ditu estrategia
terapeutiko berriei ateak irekitzeko, tumoreen zelulen metabolismoaren inhibizioan oinarrituta.
Joateko interesa al duzu? Hitzaldia apirilaren 23an izango da, 17:00etan, ULMA Taldeko

auditorioan.

Eman izena ulmafundazioa@ulma.com helbidera idatziz edo 943 250 300 telefonora deituz.

Odola emateko kanpaina

HITZORDUA DUZU:

APlR”_AK Lehendik odol emailea bazara, edo lehenengoz odola eman nahi baduzu, apirilaren 3an, ostirala,
{ 3 izango duzu aukera: 10:00etatik 13:30era, Onatiko ULMA Taldearen gimnasioan.

Inoiz pentsatu al duzu odola ezin dela fabrikatu? Inoiz ez dakigu noiz
behar izango dugun odola jasotzea. Odol transfusioa eskubide bat
bada, odola ematea gure erantzukizuna izan beharko litzateke. Odola
ematea bizitza ematea da. Horregatik, “Euskadiko Odol Emaileen”
kanpainan parte hartzeko deia egiten dizugu.

Osakidetzako lantalde batek egingo dizu harrera, eta dituzun zalantza
guztiak argituko dizkizu. Odola eman aurretik, elkarrizketa mediko
bat izango duzu, zure osasun egoera egokia dela eta 50 kg-tik gora
pisatzen duzula ziurtatzeko, ezinbesteko baldintzak baitira horiek
odola eman ahal izateko.

Ez da baraurik joan behar, soilik etorri 30 minutu egoteko moduan,
odola eman eta gero, atseden hartzeko eta likido asko edateko tarte
bat har dezazun. Mokadutxo bat emango dizugu, indarberritzeko.
Odol emaile guztien artean bi lagunentzako bazkari bat zozkatuko
dugu, Onatiko Mauxka jatetxean.

APIRIL
MAIATZ

OSOAN ZEHAR

Koronabirusak
eragindako egoeraren
aurrean, jarduera
hauek beranduago
egingo dira. Data
berriak jakinaraziko
ditugu.

Hori bai dela gainerakoen osasunarekin elkartasunez jokatzea!

Lehen laguntzei buruzko ikastaroa

laz antolatutako ikastaroen arrakasta ikusita,
2020. urte honetako martxoan eta apirilean
zehar ere lehen laguntzei buruzko ikastaroak
eskainiko ditugu ULMAko langileentzat eta
senideentzat.

90 minutuko iraupenarekin, ikastaroaren
helburua da larrialdi mediko baten aurrean
jarduteko oinarrizko arauak ikastea, bizitzako
edozein unetan gerta daiteke eta. Bihotz-
biriketako bizkortzeko oinarrizko maniobrak
ikasiko ditugu, baita desfibriladore bat
erabiltzen ere.

Agian, egunen batean, bizitza bat salbatzen
lagun dezakezu!

MARTXOA
APRILA

| HITZORDUA DUZU:

APRILAK '§

Berdintasunarekin bat

\YJuLMA

I ERRETIROAK: 2020ko urtarrilaren 1etik apirilaren 30era arte

losune Busturia Liborio Urzelai Bea Aranburu

Montse Lizarralde

\
\.

Luis Maria Lépez

Lurdes Garate

Fermin Elorza

Juan Maria Uriarte Miguel Angel Ayastuy Juan Carlos Delgado

Eskerrik asko denoi eta ondo pasatu! Zorionak



